
DAGBLAÐID. LAUGARDAGUR 15. SEPTEMBER 1979. 

17. MINN-

INGARMÓT 
RUBIN-

STEINS 
1 ágústmánuði sl. lauk i smábæn-

um Polanica Zdrój í Póllandi minn-

ingarmóti um skáksnillinginn Akiba 
Rubinstein. Mótið var nú haldið i 17. 
sinn og á sér því langa sögu. Má segja 
að það sé ávallt ein helsta „uppá-

koma" bæjarbúa enda var oftast 
margt um manninn á áhorfendapöll-

unum. Bærinn Polanica Zdrój er í 
suð-vestur horni Póllands, rétt við 
landamæri Tékkóslóvakíu. Þar er 
fagurt um að litast og að fróðra 
manna sögn einn fegursti staður Pól-

lands. Þangað flykkjast landsmenn i 
sumarleyfi sínu sér til heilsubótar og 
sloka í sig ölkelduvatnið sem þykir 
lækna,hvers kyns sárindi. 

Að þessu sfn'ni tókú 7 stórmeistarar 
þátt i mótinu, 6 alþjóðlegir meistar-

ar, 1 FIDE-meistari og 2 óbreyttir 
skákmenn. Ofanritaður átti þess kost 
að tefla á mótinu og lét slíkt tækifæri 
auðvitað ekki sér úr greipum ganga. 
Til aðstoðar var Ásgeir Þ. Árnason. 

í upphafi var stefnan tekin á 8 
vinninga sem þurfti til að ná árangri 
alþjóðlegs meistara. Byrjunin var 
róleg — 4 jafntefli og 1 vinningur úr 
5 fyrstu skákunum. Síðan kom 
slæmur skellur gegn tékkneska stór-

meistaranum Jansa. Með 5 vinning-

um úr 7 næstu skákum var markinu 
hins vegar náð og enn voru 2 um-

ferðir eftir til mótsloka. Staðan i 
mótinu var þá þannig að sovéski stór-

meistarinn Razuvajev var efstur með 
9 v. í 2. sæti var tékkneski stórm. dr. 
Miroslav Filip með 8 1/2 v. og síðan 

Tvær merkar 
sýningar 

Nú um helgina opna tvær merkar 
listsýningar, — hin árlega Haustsýning 
Félags íslenskra myndlistarmanna að 
Kjarvalsstöðum og svo 10 ára afmælis-

sýning íslenskrar grafíkur í kjallara 
Norræna hússins, en sýningar þessara 
félaga hafa jafnan vakið mikla athygli 
og umtal í bænum. Haustsýning FÍM 
opnar í dag (laugardag) kl. 15 og 
stendur til sunnudagskvölds 23. sept-

ember. Á henni eru 133 myndverk eftir 
45 höfunda, — þar af er 81 myndverk 
eftir 26 félaga í FIM en 18 menn utan 
félags sýna 54 myndverk. í skýrslu frá 
sýningarnefnd segir að alls hafi borist 
258 verk eftir 54 höfunda, en það er 
nokkru minni aðsókn en undanfarin 
ár. FÍM hefur í tengslum við sýninguna 
ákveðið að bjóða áhugamönnum um 
myndlist að gerast styrktarfélagar 
félagsins. Fyrir 30.000 króna árgjald 
verður nafn styrktarfélaga birt i sýn-

ingarskrá haustsýningar, hann fær 
ókeypis aðgang að samsýningum 
félagsins og 10% afslátt á myndverk-

Islensk grafik opnar nú um helgina 
eina stærstu sýningu sina frá upphafi, 
en sams konar sýning hófst í Sveaborg 
fyrir viku og ferðast á 13 staði á 
Norðurlöndum. Þátttakendur eru 17 
talsins og verkin 112 og í tilefni sýning-

arinnar og afmælisins hefur Norræna 
húsið gefið út glæsilega sýningarskrá, 
sem er nálægt því að vera bók, með 
ágripi af sögu islenskrar grafiklistar 
eftir Aðalstein Ingólfsson á íslensku, 
dönsku og finnsku ás.amt með mynd-

skreytingum. Verður. þessi sýning án 
efa mikil auglýsing fyrir islenska 
grafík, sem farin er að vekja æ meiri at-

hygli á sýningum erlendis. Ætlar 
félagið að senda þá sýningu sém er i 
Norræna húsinu viðar um landið, með 
sérstökum spjöldum sem sýna hvernig 
grafík er unnin. 

Meðfylgjandi myndir tók Árni Páll 
af undirbúningi beggja sýninganna i 
fyrradag. 

-A. l . 

Engin verðlaun verða veitt fyrir að þekkja þennan mann, en hann er að finna á 
Haustsýningunni. 


